
அமுது ஊட்டி உடற்கு உறுதி செய்வர். நாயனார் குறள் அமுதூட்டி உயிர்க்கு உறுதி செய்கின்றார். இக் கருணை வள்ளல் காட்டியுள்ள குறள் நீதிகளும் அவற்றிற்கு உரிமையான பல அரிய சரிதங்களும் இதில் புனிதமாய் இனிமை சுரந்து, இசைந்துள்ளன. பாலொடு கலந்த நீர் பால் ஆகுமாறுபோல் வள்ளுவர் நூலோடு கலந்த இதுவும் ஒரு நூலாகும் என்பது சால்பாம்.

எவ்வகையினாவது திருக்குறளின் பயனை எல்லாரும் பெற்று இன்புற வேண்டும் என்பதே என் வேட்கை. செவ்விய இனிய இவ் வேணவாவே எனது நாணத்தை ஒரு புறம் ஒதுக்கி என்னை இந்நூலை இயற்றும்படி செய்தது. இந்தநல்ல எண்ணத்தை என் உள்ளத்தில் தோற்றுவித்து அதனை நிறைவேற்றிய திருவருளையும் குருவருளையும் சிந்தித்து வந்தித்து வாழ்த்துகின்றேன்.





இங்ஙனம்



செகவீரபாண்டியன்.













 


மூன்றாம் பதிப்பு.






இந்நூல் இது பொழுது மூன்றாம் பதிப்பாய் வெளி வருகிறது. உரை, சரிகம், மேற்கோள், கருத்து, குறிப்பு முதலிய நிலைகள் யாவும் இப் பதிப்பில் திருத்தமாய் விருத்தியடைந்து வந்துள்ளன. அரிய பெரிய இனிய இந்நூலை அறிவுலகம் உரிமையோடு மிகவும் பிரியமாய் விழைந்து பேணி வருவதை நினைந்து என் உள்ளம் உவந்து வருகிறது. பொய்யாமொழியின் உணர்வொளிகள் வையம் எங்கும் பரவி வெப்ய மையல்களை நீக்கி
உய்தி புரிந்து வரத் தெய்வம் திருவருள் புரிய வேண்டும்.


திருவள்ளுவர் நிலையம் 
 செகவீரபாண்டியன் 

மதுரை

		 இப்பக்கம் கடைசியாக 24 ஆகத்து 2022, 14:23 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

